
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис: 
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти (водзӧ – Вежсьӧмъяс). 
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти, тайӧ пунктӧн урчитӧм положениеяс кындзи.
Вежсьӧмъяслӧн 1 пунктын 4 пунктувса положениеяс вынсялӧны тайӧ шуӧмсӧ официальнӧя йӧзӧдӧмсянь дас лун кольӧм мысти да паськалӧны 2020 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Вежсьӧмъяслӧн 2 пунктса положениеяс вынсялӧны 2021 вося тӧвшӧр тӧлысь 1 лунсянь.
3. Гражданалы, кодъяслы тайӧ шуӧм вынсявтӧдз индӧма быдтӧлысся сьӧм мынтӧмсӧ Семьяяслы, кӧні 2012 вося ӧшым тӧлысь 31 лун бӧрын чужӧма коймӧд кага да сы бӧрын водзӧ лоысь челядь, кагалы куим арӧс тыртӧдз быдтӧлысся сьӧм мынтӧм индан да мынтан пӧрадок серти, мый вынсьӧдӧма «Коми Республикаын челядя семьяяслы канмусянь гарантияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 282 №-а шуӧмӧн (6 №-а содтӧд) (тайӧ шуӧмӧн урчитӧм вежсьӧмъяссӧ тӧд вылӧ босьттӧг), индӧм быдтӧлысся сьӧм мынтӧмсӧ сетӧны кадколаст помасьтӧдз, мый дыра кежлӧ сійӧс индӧма, содтӧд документъяс сеттӧг.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса удж, уджӧн могмӧдан да
социальнӧя доръян министр






 И. Семяшкин
Сыктывкар
2020 вося косму тӧлысь 6 лун
154 № 
Коми Республикаса Веськӧдлан котырлӧн
2020 во косму тӧлысь 6 лунся 154 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС
1. «Коми Республикаын челядя семьяяслы канмусянь гарантияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 282 №-а шуӧмын:
1) 11 пунктса 2 пунктув гижны тадзи:
«2) Россия Федерацияса удж да социальнӧя доръян министерствоӧ (водзӧ – Россияса удж министерство) Правилӧяслӧн 16 пунктын индӧм заявкасӧ Россияса удж министерствоӧн урчитӧм форма серти да кадколастӧ сетӧм.»;
2) Быд кага вылӧ, коді чужӧма, кодӧс босьтӧма пи (ныв) пыдди, босьтӧма тӧрасьӧм (тӧждысьӧм) улӧ, пособие индан да мынтан пӧрадокын, мый вынсьӧдӧма шуӧмӧн (4 №-а содтӧд): 
а) 2 пунктса медводдза абзацын «оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) либӧ канму да муниципальнӧй услугаяс сетан уна мога шӧринӧ (водзӧ – УМШ)» кывъяс вежны «оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) либӧ Коми Республика мутасын меститчӧм канму да муниципальнӧй услугаяс сетан уна мога шӧринӧ (водзӧ – УМШ)» кывъясӧн;
б) 3 пунктса 21 пунктув гижны тадзи:
«21) тӧдмӧгъяс, мый эскӧдӧны торъя (персонифицируйтӧм) учёт нуӧдан системаын пасйӧмсӧ;»;
3) Мамъяслы, кодъяс быдтӧмаӧсь 7 да унджык челядьӧс да кодъяс босьтӧны социальнӧй пенсия кык мындаысь этшаджык мындаын, мый индӧма «Россия Федерацияын канмусянь пенсияӧн могмӧдӧм йылысь» Федеральнӧй оланпаслӧн 18 статьяын 1 пунктса 1 пунктулын, пенсия, быдтӧлысся социальнӧй мынтӧм индан да сетан пӧрадокын, мый вынсьӧдӧма шуӧмӧн (5 №-а содтӧд):
а) 2 пунктса медводдза абзацын «оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) либӧ канму да муниципальнӧй услугаяс сетан уна мога шӧринӧ (водзӧ – УМШ)» кывъяс вежны «оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) либӧ Коми Республика мутасын меститчӧм канму да муниципальнӧй услугаяс сетан уна мога шӧринӧ (водзӧ – УМШ)» кывъясӧн;
б) 3 пунктса 3 пунктув гижны тадзи:
«3) тӧдмӧгъяс, мый эскӧдӧны торъя (персонифицируйтӧм) учёт нуӧдан системаын пасйӧмсӧ;»;
2) Семьяяслы, кӧні 2012 вося ӧшым тӧлысь 31 лун бӧрын чужӧма коймӧд кага да (либӧ) сы бӧрын водзӧ лоысь челядь, кагалы куим арӧс тыртӧдз быдтӧлысся сьӧм мынтӧм индан да мынтан пӧрадоксӧ, мый вынсьӧдӧма шуӧмӧн (6 №-а содтӧд), гижны тайӧ вежсьӧмъяс дорӧ содтӧд серти.
2. «Коми Республикаын челядя семьяяслы канмусянь гарантияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 282 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2019 во моз тӧлысь 12 лунся 374 №-а шуӧмын:
1) шуӧм дорӧ содтӧдын:
2 пункт гижны тадзи:
«2. Семьяяслы, кӧні 2012 вося ӧшым тӧлысь 31 лун бӧрын чужӧма коймӧд кага да (либӧ) сы бӧрын водзӧ лоысь челядь, кагалы куим арӧс тыртӧдз быдтӧлысся сьӧм мынтӧм индан да мынтан пӧрадоксӧ, мый вынсьӧдӧма шуӧмӧн (6 №-а содтӧд):
1) 3 пунктса 2 да 3 пунктувъяс гижны тадзи:
«2) документ, кутшӧмӧс сетӧма суйӧрсайса канмулӧн компетентнӧй органӧн, да роч кывйӧ сылысь нотариальнӧя эскӧдӧм вуджӧдӧм, мый эскӧдӧ кага чужӧмсӧ да сійӧс пасйӧмсӧ, кодлӧн чужӧмкӧд йитӧдын артмӧма быдтӧлысся сьӧм мынтӧмсӧ босьтӧм вылӧ инӧд, кутшӧм эскӧдӧ, мый кагаыс лоӧ Россия Федерацияса гражданинӧн, - сэк, кор кагаыс чужӧма суйӧрсайса канмулӧн мутасын;
3) водзынджык чужӧм кага (челядь) чужӧм йылысь тайӧ пунктса 2 пунктулын индӧм документ. Сэк, кор водзынджык чужӧм кагаыс (челядьыс) кувсьӧма (кувсьӧмаӧсь) суйӧрсайса канмулӧн мутасын, содтӧд сетӧны кувсьӧм йылысь эскӧдангижӧд, кутшӧмӧс сетӧма суйӧрсайса канмулӧн компетентнӧй органӧн, да роч кывйӧ сылысь нотариальнӧя эскӧдӧм вуджӧдӧм;»;
2) 4 пунктын:
а) 5 пунктулын «(челядь серти).» кывъяс вежны «(челядь серти);» кывъясӧн;
б) содтыны татшӧм сюрӧса 6 да 7 пунктувъяс:
«6) кага (челядь) чужӧм йылысь эскӧдангижӧд;
7) водзынджык чужӧм кагалӧн (челядьлӧн) кувсьӧм йылысь эскӧдангижӧд.»;
3) 5 пунктса мӧд абзацлӧн мӧд сёрникузяын «4 пунктса 1 пунктулын индӧм» кывъяс вежны «4 пунктса 1, 6 да 7 пунктувъясын индӧм» кывъясӧн. 
Коми Республикаса Веськӧдлан котырлӧн
ӧткымын шуӧмӧ пыртӧм вежсьӧмъяс дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2004 во ӧшым тӧлысь 31 лунся 282 №-а шуӧмӧн
(6 №-а содтӧд)
Семьяяслы, кӧні 2012 вося ӧшым тӧлысь 31 лун бӧрын чужӧма
коймӧд кага да (либӧ) сы бӧрын водзӧ лоысь челядь, кагалы
куим арӧс тыртӧдз быдтӧлысся сьӧм мынтӧм индан да мынтан
ПӦРАДОК
I. Панас
1. Тайӧ Пӧрадокыс, кутшӧмӧс дасьтӧма «Коми Республикаын челядя семьяяслы канмусянь гарантияяс йылысь» Коми Республикаса Оланпас збыльмӧдӧм могысь, ладмӧдӧ семьяяслы кӧні 2012 вося ӧшым тӧлысь 31 лун бӧрын чужӧма коймӧд кага либӧ сы бӧрын водзӧ лоысь челядь, кагалы куим арӧс тыртӧдз быдтӧлысся сьӧм мынтӧм индан да мынтан юалӧмъяссӧ (водзӧ – быдтӧлысся сьӧм мынтӧм).
2. Быдтӧлысся сьӧм мынтӧмсӧ сетӧны семьяясын, кӧні ӧти морт вылӧ шӧркодь чӧжӧсыс, мый оз вевтырт уджавны вермысь йӧзлӧн овны судзсяна сьӧмлысь кык пӧвста ыдждасӧ, кутшӧмӧс урчитӧма Коми Республикаын быдтӧлысся сьӧм мынтӧмсӧ индӧмла шыӧдчан во водзын мунысь волӧн II кварталысь, кагалӧн (аслас, пи (ныв) пыдди босьтӧм), кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, бать-мам пиысь ӧтилы, коді олӧ сыкӧд ӧтлаын (водзӧ – бать-мам пиысь ӧти).
Быдтӧлысся сьӧм мынтӧмсӧ индӧны бать-мам пиысь ӧтилы сэк, кор сылӧн да кагалӧн, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, эм Россия Федерацияса гражданство.
3. Быдтӧлысся сьӧм мынтӧмсӧ индӧм могысь бать-мам пиысь ӧти (водзӧ – шыӧдчысь) либӧ морт, коді лоӧ Россия Федерацияса оланпастэчас серти сійӧс петкӧдлысьӧн, сетӧ Коми Республикаса канму сьӧмкуд учреждениеӧ – оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – шӧрин) либӧ канму да муниципальнӧй услугаяс сетан уна мога шӧринӧ заявление (водзӧ – УМШ), коді меститчӧма Коми Республика мутасын, сійӧс ваянногсӧ индӧмӧн (финансово-кредитнӧй учреждениеын лицевӧй тшӧт вылӧ, пошта пыр ыстӧмӧн сэк, кор оланін либӧ овланін серти финансово-кредитнӧй учреждениеясыс либӧ федеральнӧй пошта связь организацияясыс абуӧсь, - шӧринлӧн касса пыр) (водзӧ – заявление), а сідзжӧ татшӧм документъяс:
1) мортӧс, Россия Федерацияса гражданствосӧ эскӧдысь документъяс, а сэк, кор шыӧдчысь нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ;
2) кага чужӧм (пи (ныв) пыдди босьтӧм) йылысь эскӧдангижӧд, а сэк, кор кагаыс чужӧма суйӧрсайса канму мутасын – мӧд документ, мый эскӧдӧ кагалысь чужӧмсӧ да сійӧс пасйӧмсӧ, кодлӧн чужӧмкӧд йитӧдын артмӧма быдтӧлысся сьӧм мынтӧмсӧ босьтӧм вылӧ инӧд, мый эскӧдӧ кагалысь Россия Федерацияса гражданствосӧ; 
3) воддза кагалӧн (челядьлӧн) чужӧм (сійӧс (найӧс) пи (ныв) пыдди босьтӧм) йылысь тайӧ пунктса 2 пунктулын индӧм документъяс. Сэк, кор воддза кагаыс (челядьыс) кувсьӧма (кувсьӧмаӧсь), сетӧны кувсьӧм йылысь эскӧдангижӧд;
4) шыӧдчысьлӧн да семьяӧ став пырысьлӧн чӧжӧс йылысь справкаяс (тӧдмӧгъяс), кутшӧмъясӧс босьтӧны тӧд вылӧ семьялысь ӧти морт вылӧ шӧркодь чӧжӧссӧ арталігӧн, кутшӧм сетӧ быдтӧлысся сьӧм мынтӧмсӧ босьтӧм вылӧ инӧд (сэк, кор канму органъяслӧн веськӧдлӧм улын найӧ абуӧсь);
5) удж небӧг (уджавтӧм гражданалы);
6) документ (тӧдмӧгъяс), мый эскӧдӧ шыӧдчысьлысь да сыкӧд ӧтлаын олысь кагалысь Коми Республика мутасын оланінсӧ (овланінсӧ), кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд (сэк, кор канму органъяслӧн либӧ меставывса асвеськӧдлан органъяслӧн веськӧдлӧм улын найӧ абуӧсь либӧ сэк, кор шыӧдчысьӧс эскӧдысь документын абу заявлениеын индӧм оланін серти пасйӧм йылысь пасыс); 
7) воддза кагаӧс (челядьӧс) пи (ныв) пыдди босьтӧмсӧ (пи (ныв) пыдди босьтӧм йылысь эскӧдӧмсӧ) индӧм йылысь ёрдлӧн помшуӧм (пи (ныв) пыдди босьтысьяслы);
8) военнӧй служба вылӧ призывайтчанін серти военнӧй комиссариатысь справка (тайӧ Пӧрадоклӧн 26 пунктса 5 пунктулын индӧм йӧз серти);
9) йӧзлӧн, кодъяс серти колӧ сетны документъяссӧ (тӧдмӧгъяссӧ), либӧ найӧс оланпас серти петкӧдлысьяслӧн индӧм йӧзлысь аспасъяссӧ обработайтӧм вылӧ сӧгласлун йылысь заявление; 
10) гӧтрасьӧм йылысь эскӧдангижӧд либӧ тӧрасян да тӧждысян органлӧн помшуӧмысь выписка (тайӧ Пӧрадоклӧн 26 пунктса 2 пунктулын индӧм челядь серти); 
11) ёрдлӧн помшуӧмысь выписка (тайӧ Пӧрадоклӧн 26 пунктса 2 да 3 пунктувъясын индӧм челядь серти); 
12) ёрдлӧн помшуӧмысь либӧ следственнӧй органъяслӧн шуӧмысь выписка (тайӧ Пӧрадоклӧн 26 пунктса 4 пунктулын индӧм йӧз серти).
4. Шыӧдчысь вермӧ сетны:
1) тӧдмӧгъяс, кутшӧмъяс эскӧдӧны торъя (персонифицируйтӧм) учёт нуӧдан системаын пасйӧмсӧ (шыӧдчысь да кага вылӧ); 
2) быдтӧлысся сьӧм мынтӧмсӧ мынтӧм (мынтытӧм) йылысь справка, кутшӧмӧс сетӧма шыӧдчысьлӧн воддза оланін либӧ овланін серти шӧрин (сетӧны сэк, кор вежсьӧма шыӧдчысьлӧн Коми Республика мутасын оланіныс либӧ овланіныс), либӧ Россия Федерациялӧн мӧд субъектын воддза оланін (овланін) серти быдтӧлысся сьӧм мынтӧмсӧ босьттӧм (босьтӧмсӧ дугӧдӧм) йылысь олысьясӧс социальнӧя доръян органлӧн справка – йӧзлы, кодъяс воисны Россия Федерациялӧн мукӧд субъектысь;
3) шыӧдчысьлӧн да сылӧн семьяӧ пырысьяслӧн татшӧм чӧжӧс йылысь тӧдмӧгъяс:
пенсия да пенсионеръяслы Россия Федерацияса пенсия фондын босьтан мукӧд мынтӧм йылысь;
социальнӧя доръян органъясын босьтан социальнӧй мынтӧмъяс да пособиеяс йылысь;
уджтӧмалӧм серти пособие да уджтӧмалысь гражданалы олысьясӧс уджӧн могмӧдан органъясын босьтан мукӧд мынтӧм йылысь;
тӧрасьысьлы тӧрасьӧм улӧ босьтӧмаӧс видзӧм вылӧ тӧрасян да тӧждысян органъясын сетан сьӧм йылысь;
страхуйтӧм йӧзлы Россия Федерацияса социальнӧя страхуйтан фондӧн мынтан страхӧвӧй мынтӧмъяс йылысь;
предпринимательскӧй удж нуӧдӧмысь чӧжӧс йылысь, кутшӧм лоӧ Федеральнӧй вот службалӧн веськӧдлӧм улын;
4) документ (тӧдмӧгъяс), кутшӧм эскӧдӧ шыӧдчысьлысь да сыкӧд ӧтлаын олысь кагалысь Коми Республика мутасын оланінсӧ (овланінсӧ), кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд (кутшӧм пырӧ канму органъяслӧн либӧ меставывса асвеськӧдлан органъяслӧн веськӧдлӧм улӧ); 
5) организацияысь справка, кӧні кага лоӧ канмусянь тырвыйӧ могмӧдӧм вылын (тайӧ Пӧрадоклӧн 26 пунктса 1 пунктулын индӧм челядь серти).
Сэк, кор шыӧдчысь ас кӧсйӧм серти абу сетӧма тайӧ пунктын индӧм документъяссӧ (либӧ на пиысь ӧтиӧс), шӧрин либӧ УМШ тайӧ Пӧрадоклӧн 3 пунктын индӧм документъяссӧ шыӧдчысьӧн сетан лунсянь 5 календарнӧй лун чӧжӧн корӧ найӧс ведомствокостса йитчан пӧрадокын канму органъясысь да канму органъяслӧн ведомствоувса организацияясын, кодъяслӧн веськӧдлӧм улын лоӧны индӧм документъясыс (тӧдмӧгъясыс) Россия Федерацияса нормативнӧй инӧда актъяс, Коми Республикаса нормативнӧй инӧда актъяс, Россия Федерацияса мукӧд субъектлӧн нормативнӧй инӧда актъяс серти.
5. Быдтӧлысся сьӧм мынтӧмсӧ индӧм да мынтӧм могысь сетӧны тайӧ Пӧрадоклӧн 3 да 4 пунктъясын индӧм документъяслысь подлинникъяссӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн водзмӧстчӧм серти).
Сэк, кор тайӧ Пӧрадоклӧн 3 да 4 пунктъясын индӧм документъяссӧ шыӧдчысь сетӧма ачыс (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти), шӧрин либӧ УМШ пасйӧ индӧм документъяссӧ шыӧдчысьӧн найӧс сетан лунӧ. Тайӧ Пӧрадоклӧн 3 пунктса 1 – 3, 5, 7, 10 – 12 пунктувъясын да 4 пунктса 1 пунктулын индӧм документъяслысь подлинникъяссӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти), кутшӧмъяс вылысь шӧринса либӧ УМШ-са специалист вӧчӧ копияяс, бӧр сетӧны шыӧдчысьлы документъяс сетан лунӧ веськыда приём дырйи.
Сэк, кор тайӧ Пӧрадоклӧн 3 да 4 пунктъясын индӧм документъяссӧ ыстӧны шӧринӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) пошта пыр ыстӧмӧн либӧ корреспонденция вайысь мукӧд организация пыр, документъяслысь подлинникъяссӧ оз ыстыны, содтӧм документ копияяслысь збыльлунсӧ эскӧдӧны да заявление вылын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Шӧринӧ документъяс сетан лунӧн лыддьыссьӧ шӧринын найӧс пасъян лун. Шӧрин пасйӧ индӧм документъяссӧ шӧринӧ налӧн воан лунӧ.
Документъяс сетан лунӧ веськыда приём дырйи шыӧдчысьлы сетӧны гижсьӧг документъяслысь лыддьӧгсӧ да найӧс босьтан кадпассӧ индӧмӧн. Сэк, кор тайӧ Пӧрадоклӧн 3 да 4 пунктъясын индӧм документъяссӧ ыстӧны (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн  кӧсйӧм серти) пошта пыр ыстӧмӧн, корреспонденция вайысь мукӧд организация пыр, гижсьӧгсӧ документъяслысь лыддьӧгсӧ да найӧс примитан кадпассӧ индӧмӧн гражданинлы ыстӧны пошта пыр либӧ электроннӧй документӧн заявлениеын индӧм электроннӧй пошта инпас серти шӧринын документъяс пасъян лунсянь 3 уджалан лун чӧжӧн.
Сэк, кор шыӧдчысь сетӧма документъяссӧ УМШ-ӧ, документъяс да юӧр водзӧ сетан пӧрадокыс да кадколастъясыс, кутшӧмъяс колӧны канму услуга сетӧм могысь, урчитсьӧны УМШ да Коми Республикаса удж, уджӧн могмӧдан да социальнӧя доръян министерство костын ӧтув уджалӧм йылысь артмӧдчӧмӧн (водзӧ – Министерство).
6. Шӧрин лӧсьӧдӧ быд шыӧдчысь серти делӧ, кытчӧ пырӧны документъяс (документ копияяс), кутшӧмъяс колӧны быдтӧлысся сьӧм мынтӧмсӧ индӧм да мынтӧм (быдтӧлысся сьӧм мынтӧмсӧ индӧмын да мынтӧмын ӧткажитӧм) йылысь помшуӧм примитӧм могысь.
7. Шӧрин примитӧ быдтӧлысся сьӧм мынтӧмсӧ индӧм да мынтӧм (индӧмын да мынтӧмын ӧткажитӧм) йылысь помшуӧмсӧ (тайӧ Пӧрадоклӧн 8 пунктса 3 пунктулӧн да 9 пунктӧн урчитӧм аслыспӧлӧслунъяссӧ тӧд вылӧ босьтӧмӧн):
а) тайӧ Пӧрадоклӧн 3 да 4 пунктъясын индӧм документъяс сетан лунсянь 10 уджалан лун чӧжӧн (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти);
б) шӧринлӧн либӧ УМШ-лӧн запрос вылӧ бӧръя вочакыв воан лунсянь 5 уджалан лун чӧжӧн (сэк, кор тайӧ Пӧрадоклӧн 4 пунктын индӧм документъяссӧ шыӧдчысь ас кӧсйӧм серти абу сетӧма).
 Быдтӧлысся сьӧм мынтӧмсӧ индӧм да мынтӧм (индӧмын да мынтӧмын ӧткажитӧм) йылысь помшуӧм примитан лунсянь 10 календарнӧй лун чӧжӧн шӧрин юӧртӧ бать-мам пиысь ӧтилы примитӧм помшуӧм йылысь заявлениеын индӧм ногӧн, тайӧ пунктса витӧд абзацын индӧм случай кындзи. Сэк, кор примитӧма быдтӧлысся сьӧм мынтӧмсӧ индӧмын да мынтӧмын ӧткажитӧм йылысь помшуӧм, гижӧны подувъяссӧ, кутшӧмъяс серти татшӧм помшуӧмсӧ вӧлі примитӧма.
Сэк, кор бать-мам пиысь ӧтиыс бӧрйӧмаӧсь примитӧм помшуӧм йылысь юӧртанногсӧ шӧринӧ либӧ УМШ-ӧ асланыс шыӧдчӧмӧн, тайӧ пунктса медводдза – коймӧд абзацъясын индӧм кадколастъяс кольӧм бӧрын шӧрин либӧ УМШ юӧртӧ бать-мам пиысь ӧтилы примитӧм помшуӧм йылысь шӧринӧ либӧ УМШ-ӧ лӧсялӧмӧн сылӧн веськыда шыӧдчан лунӧ.
Сэк, кор бать-мам пиысь ӧтиыс бӧрйӧмаӧсь примитӧм помшуӧм йылысь юӧртанногсӧ УМШ-ӧ асланыс шыӧдчӧмӧн, шӧрин сетӧ (ыстӧ)    УМШ-ӧ документъяс, кутшӧмъяс колӧны бать-мам пиысь ӧтилы примитӧм помшуӧм йылысь юӧртӧм могысь, УМШ да Министерство костын ӧтув уджалӧм йылысь артмӧдчӧм серти.
8. Быдтӧлысся сьӧм мынтӧмсӧ индӧмын да мынтӧмын ӧткажитӧм йылысь помшуӧм примитан подувъясыс сыын, мый:
1) «Коми Республикаын челядя семьяяслы канмусянь гарантияяс йылысь» Коми Республикаса Оланпас, тайӧ Пӧрадок серти быдтӧлысся сьӧм мынтӧм вылӧ инӧдыс абу;
2) тайӧ Пӧрадоклӧн 3 пунктын индӧм документъяссӧ абу сетӧма либӧ сетӧма абу тырвыйӧ;
3) тайӧ Пӧрадоклӧн 3 да 4 пунктъясын индӧм сетӧм документъясын (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) эмӧсь абу збыль тӧдмӧгъяс (сы лыдын тӧдмӧгъяс сы йылысь, кымынӧдӧн чужӧма кагаыс, да (либӧ) кагалӧн гражданство йылысь тӧдмӧгъяс, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд);
4) быдтӧлысся сьӧм мынтӧмсӧ босьтысьлӧн семьялӧн ӧти морт вылӧ шӧркодь чӧжӧслӧн ыдждаыс вевтыртӧ уджавны вермысь йӧзлӧн овны судзсяна сьӧмлысь кык пӧвста ыдждасӧ, кутшӧмӧс урчитӧма Коми Республикаын быдтӧлысся сьӧм мынтӧмла шыӧдчан во водзын мунысь волӧн II кварталысь;
5) эмӧсь тайӧ Пӧрадоклӧн 15 пунктӧн урчитӧм лоӧмторъяс.
9. Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) кор документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, шӧрин прӧверитӧ   лӧсялӧны-ӧ индӧм тӧдмӧгъясыс збыльлуныслы тайӧ Пӧрадоклӧн 3 да 4 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн   кӧсйӧм серти) органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи быдтӧлысся сьӧм мынтӧмсӧ индӧм да мынтӧм йылысь (индӧмын да мынтӧмын ӧткажитӧм йылысь) помшуӧм примитан кадколастъяссӧ, кутшӧмъясӧс индӧма тайӧ Пӧрадоклӧн 7 пунктын, шӧринса директор либӧ сыӧн уполномочитӧм морт нюжӧдӧ кадколаст вылӧ, мыйта  колӧ, медым босьтны коран юӧр, но 30 календарнӧй лунысь оз дырджык    кежлӧ, мый йылысь бать-мам пиысь ӧтилы лӧсялана запрос (запросъяс) ыстан лунсянь 5 уджалан лун чӧжӧн юӧртӧны гижӧм уведомление ыстӧмӧн либӧ электроннӧй документӧн заявлениеын индӧм электроннӧй пошта инпас серти.
Юӧр подув вылын, кутшӧм эскӧдӧ сетӧм тӧдмӧгъяслысь збыльлунлы лӧсявтӧмлунсӧ, индӧм юӧр босьтан лунсянь 5 уджалан лун чӧжӧн шӧрин примитӧ быдтӧлысся сьӧм мынтӧмсӧ индӧмын да мынтӧмын ӧткажитӧм йылысь помшуӧм.
Юӧр подув вылын, кутшӧм оз эскӧд сетӧм тӧдмӧгъяслысь збыльлунлы лӧсявтӧмлунсӧ, индӧм юӧр босьтан лунсянь 5 уджалан лун чӧжӧн шӧрин примитӧ быдтӧлысся сьӧм мынтӧмсӧ индӧм да мынтӧм йылысь помшуӧм.
10. Шыӧдчысьлӧн эм инӧд выль пӧв шыӧдчыны шӧринӧ либӧ УМШ-ӧ быдтӧлысся сьӧм мынтӧмсӧ индӧмла да мынтӧмла сійӧс индӧмын да мынтӧмын ӧткажитан подувъяс бырӧдӧм бӧрын, кутшӧмъясӧс урчитӧма тайӧ Пӧрадоклӧн 8 пунктӧн.
11. Быдтӧлысся сьӧм мынтӧмсӧ индӧны да мынтӧны мындаын, мый  ӧтмында олысьяслӧн социально-демографическӧй группалы - Коми Республикаын челядь - овны судзсяна сьӧм ыдждакӧд, а сідзжӧ Коми Республикаса торъя вӧр-ва да климат зонаяс серти, кутшӧмӧс быд квартал вынсьӧдӧ Коми Республикаса Веськӧдлан котыр (водзӧ – овны судзсяна сьӧм ыджда).
Сэк, кор оланпастэчасӧн урчитӧм пӧрадокын вежсьӧ овны судзсяна сьӧм ыдждаыс, лӧсялана периодын быдтӧлысся сьӧм мынтӧмсӧ арталӧны выль пӧв.
12. Быдтӧлысся сьӧм мынтӧмсӧ индӧны кагалӧн чужан тӧлыссянь либӧ кагаӧс пи (ныв) пыдди босьтӧм йылысь ёрдлӧн помшуӧм вынсялан тӧлыссянь, шыӧдчӧма кӧ вӧлі кагалӧн чужан тӧлыссянь либӧ кагаӧс пи (ныв) пыдди босьтӧм йылысь ёрдлӧн помшуӧм вынсялан тӧлыссянь квайт тӧлысьысь эз сёрджык лӧсялӧмӧн.
Сэк, кор быдтӧлысся сьӧм мынтӧмсӧ индӧмла шыӧдчӧны кагалӧн чужан тӧлыссянь либӧ кагаӧс пи (ныв) пыдди босьтӧм йылысь ёрдлӧн помшуӧм вынсялан тӧлыссянь квайт тӧлысь кольӧм бӧрын, быдтӧлысся сьӧм мынтӧмсӧ индӧны да мынтӧны кольӧм кадысь, но квайт тӧлысьысь оз дырджык сійӧ тӧлысьӧдзыс, кор тайӧ Пӧрадок серти сетӧма заявлениесӧ, сы мындаын, мый ӧтмында лӧсялана периодын, кутшӧмысь индӧны быдтӧлысся сьӧм мынтӧмсӧ, овны судзсяна сьӧм ыдждакӧд.
 Быдтӧлысся сьӧм мынтӧмсӧ сетӧны тӧлысьӧдз (сійӧс пыртӧмӧн), кор коймӧд кагалы (водзӧ лоысь челядьлы) тырӧ куим арӧс (сійӧс пыртӧмӧн).
13. Шӧрин вуджӧдӧ (мынтӧ) быдтӧлысся сьӧм мынтӧмсӧ бать-мам пиысь ӧтилы быд тӧлысь, ӧнія тӧлысьлӧн 25 лунысь оз сёрджык (быдтӧлысся сьӧм мынтӧмсӧ медводдзаысь босьтысь бать-мам пиысь ӧтилы – сійӧ тӧлысь бӧрын мунысь тӧлысьлӧн 25 лунысь оз сёрджык, кор быдтӧлысся сьӧм мынтӧмсӧ вӧлі индӧма).
14. Шӧрин артмӧдӧ быдтӧлысся сьӧм мынтӧмсӧ босьтысьяслысь реестр (водзӧ – реестр).
Реестрсӧ гижӧны отчётнӧй периодысь да быд тӧлысь, отчётнӧй тӧлысь бӧрын мунысь тӧлысьлӧн 5 лунӧдз кадколастӧ, электроннӧя сетӧны Министерствоӧ dbf-формата файлӧн. Файллӧн расширениеыс - dbf.
Шӧринъясысь воӧм реестръяс подув вылын Министерство лӧсьӧдӧ да нуӧдӧ Коми Республика серти реестр.
Шӧрин кывкутӧ реестрӧ пыртӧм юӧрлӧн збыльлун вӧсна, а сідзжӧ урчитӧм кадколастӧ Министерствоӧ сійӧс сетӧм вӧсна.
15. Быдтӧлысся сьӧм мынтӧмсӧ дугӧдӧны мынтыны сійӧ тӧлысьлӧн 1 лунсянь, кутшӧм мунӧ тӧлысь бӧрын, кор лоисны татшӧм лоӧмторъяс:
1) кага, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, олӧ канму либӧ муниципальнӧй учреждениеын канмусянь          тырвыйӧ могмӧдӧм вылын, тӧрасьысьлӧн, тӧждысьысьлӧн, приёмнӧй         бать-мамлӧн семьяын;
2) шыӧдчысьлысь мырддьӧма бать-мам инӧдъяссӧ либӧ сійӧс дзескӧдӧма бать-мам инӧдъясын кага серти, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд;
3) шыӧдчысь да (либӧ) кага, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, кувсьӧма (кувсьӧмаӧсь), сійӧс (найӧс) оланпастэчасӧн урчитӧм пӧрадокын шуӧма кувсьӧмаӧн либӧ юӧртӧг вошӧмаӧн;
4) шыӧдчысь да (либӧ) кага, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, петӧма (петӧмаӧсь) Россия Федерацияса гражданствоысь;
5) шыӧдчысь да (либӧ) кага, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, мунӧма (мунӧмаӧсь) пыр овны Коми Республикалӧн суйӧр сайӧ;
6) кагалы, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, тырӧма куим арӧс;
7) кага, кодлы индӧма быдтӧлысся сьӧм мынтӧмсӧ, олӧ шыӧдчыськӧд торйӧн;
8) шыӧдчысьӧс Россия Федерацияса оланпастэчасӧн урчитӧм пӧрадокын шуӧма кывкутны вермытӧмӧн либӧ кывкутӧмын дзескӧдӧмаӧн;
9) кагаӧс, кодӧс пи (ныв) пыдди босьтӧмкӧд йитӧдын артмӧма быдтӧлысся сьӧм мынтӧм вылӧ инӧд, пи (ныв) пыдди босьтӧмсӧ Россия Федерацияса оланпастэчасӧн урчитӧм пӧрадокын шыӧдчысь серти дугӧдӧма.
Сэк, кор эрдӧдӧма, мый быдтӧлысся сьӧм мынтӧмсӧ босьтысь  быдтӧлысся сьӧм мынтӧм вылӧ инӧд босьтӧм могысь тӧдӧмӧн сетӧма абу збыль юӧр, сійӧс дугдӧны мынтыны тӧлыссянь заводитӧмӧн, кор сійӧс мынтылісны оланпас торкалӧмӧн. 
Тайӧ пунктса 2 – 5, 7, 8 пунктувъясӧн урчитӧм случайясын быдтӧлысся сьӧм мынтӧмла тайӧ Пӧрадок серти вермӧны шыӧдчыны кагалӧн, кодлӧн чужӧмкӧд йитӧдын артмӧма быдтӧлысся сьӧм мынтӧм вылӧ инӧд, бать либӧ мам пиысь мӧдыс.
16. Сэк, кор тайӧ Пӧрадоклӧн 15 пунктса 1, 2, 4, 5, 7 пунктувъясын индӧм лоӧмторъясыс вежсьӧмаӧсь, быдтӧлысся сьӧм мынтӧмсӧ выльысь индӧны сійӧс дугӧдан тӧлыссянь, но тайӧ Пӧрадоклӧн 3 да 4 пунктъясын индӧм заявлениеӧн да документъясӧн шыӧдчан тӧлысьысь оз водзджык (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн  кӧсйӧм серти). 
17. Бать-мам пиысь ӧтилы, коді босьтӧ быдтӧлысся сьӧм мынтӧмсӧ, сэк, кор лоисны лоӧмторъяс, мыйяс вӧсна дугӧдӧны сетны быдтӧлысся сьӧм мынтӧмсӧ, татшӧм лоӧмторъяс лоан лунсянь тӧлысь чӧжӧн быть колӧ гижӧмӧн юӧртны та йылысь шӧринӧ.
18. Случайяс, мыйяс вӧсна дугдӧны мынтыны быдтӧлысся сьӧм мынтӧмсӧ, лоӧм йылысь юӧр воан лунсянь 3 уджалан лун чӧжӧн шӧрин примитӧ быдтӧлысся сьӧм мынтӧмсӧ мынтыны дугдӧм йылысь помшуӧм, мый йылысь тайӧ Пӧрадоклӧн 15 пунктса 1, 2, 4, 5, 7 – 9 пунктувъясын индӧм случайясын лӧсялана помшуӧм примитан лунсянь 10 календарнӧй лун чӧжӧн юӧртӧны шыӧдчысьлы гижӧм уведомлениеӧн либӧ электроннӧй документӧн  заявлениеын индӧм электроннӧй пошта инпас серти.
19. Быдтӧлысся сьӧм мынтӧм мындасӧ, мыйта вӧлі босьтысьлы лишнӧй мынтӧма сылӧн мыж вӧсна (абу збыль тӧдмӧгъяса документъяссӧ тӧдӧмӧн сетӧм, мыччӧдъяс дзебӧм, кутшӧмъяс тӧдчӧны индӧм мынтӧмсӧ босьтан инӧд вылӧ), босьтысь ас кӧсйӧм серти вештӧ лӧсялана уведомление шӧринсянь босьтан лунсянь 3 тӧлысь чӧжӧн.
Сэк, кор босьтысь ӧткажитчӧ ас кӧсйӧм серти бергӧдны быдтӧлысся сьӧм мынтӧм серти лишнӧй мынтӧм мындасӧ, шӧрин перйӧ найӧс оланпастэчасӧн урчитӧм пӧрадокын.
20. Быдтӧлысся сьӧм мынтӧм мында вылӧ районнӧй коэффициентсӧ оз индыны. 
21. Быдтӧлысся сьӧм мынтӧм мындасӧ оз индексируйтны.
22. Быдтӧлысся сьӧм мынтӧм мындаыс, кутшӧмӧс индӧма бать- мам пиысь ӧтилы да кутшӧмӧс сійӧ абу босьтӧма кувсьӧм вӧсна, наследуйтсьӧ Россия Федерацияса гражданскӧй оланпастэчасӧн урчитӧм пӧрадокын.
23. Быдтӧлысся сьӧм мынтӧм сетӧмкӧд йитчӧм рӧскодсӧ сьӧмӧн  могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ да федеральнӧй сьӧмкуд сьӧм тшӧт весьтӧ сьӧмӧн ӧтув могмӧдан условиеяс вылын.
Быдтӧлысся сьӧм мынтӧмсӧ вайӧны Коми Республикаса республиканскӧй сьӧмкуд сьӧм тшӧт весьтӧ.
24. Быдтӧлысся сьӧм мынтӧмсӧ индан да мынтан юалӧмъяс серти      вензьӧмъяссӧ разьӧны оланпастэчасӧн урчитӧм пӧрадокын.
II. Семьяӧ пырысьясӧс индӧм да семьялысь ӧти морт вылӧ 
шӧркодь чӧжӧс ыдждасӧ арталӧм 
25. Семьяӧ пырысьяс лыдӧ, кодъясӧс босьтӧны тӧд вылӧ ӧти морт вылӧ шӧркодь чӧжӧс ыдждасӧ арталігӧн, пырӧны:
1) гӧтрасьӧм бать-мам (пи (ныв) пыдди босьтысьяс), сы лыдын торйӧн олысь бать-мам (пи (ныв) пыдди босьтысьяс), да накӧд ӧтлаын олысь налӧн тыр арлыдтӧм челядь;
2) ӧтлаын олысь бать-мам, кодъяс абу гӧтрасьӧмаӧсь, да накӧд ӧтлаын олысь налӧн тыр арлыдтӧм челядь, сэк, кор батьӧн шуӧмсӧ индӧма;
3) ӧтка бать либӧ мам (пи (ныв) пыдди босьтысь) да сыкӧд ӧтлаын олысь сылӧн тыр арлыдтӧм челядь;
4) 23 арӧсӧдз тыр арлыда челядь, ичиньводз (дядьводз) пиян, ичиньводз (дядьводз) нывъяс, кодъяс абу гӧтрасьӧмаӧсь, кодъяс олӧны ӧтлаын бать-мамкӧд (пи (ныв) пыдди босьтысьяскӧд) либӧ бать-мам пиысь ӧтикӧд (пи (ныв) пыдди босьтыськӧд, дядькӧд, ичинькӧд) да кодъяс очнӧя велӧдчӧны велӧдан организацияясын.
Семьяӧ пырысьяссӧ индігӧн, кор бать-мамыс (пи (ныв) пыдди босьтысьясыс) торйӧдчӧмаӧсь, семьяӧ пырысьяс лыдысь босьтӧны тӧд вылӧ либӧ батьсӧ, либӧ мамсӧ (пи (ныв) пыдди сійӧ босьтысьсӧ), кодкӧд ӧтлаын олӧ кагаыс.
26. Семьяӧ пырысьяс лыдӧ, кодъясӧс босьтӧны тӧд вылӧ ӧти морт вылӧ шӧркодь чӧжӧс ыдждасӧ арталігӧн, оз пырны:
1) челядь, кодъяс олӧны канмусянь тырвыйӧ могмӧдӧм вылын;
2) 18 арӧсӧдз челядь, кор найӧ федеральнӧй оланпастэчас серти лоӧны  тырвыйӧ кывкутысьясӧн;
3) челядь, кодъяс серти бать-мамныслысь мырддьӧма бать-мам инӧдъяссӧ либӧ дзескӧдӧма найӧс бать-мам инӧдъясын; 
4) йӧз, кодъяс вештӧны мыжсӧ вӧля мырддьӧмӧн; йӧз, кодъяс серти вӧдитчӧма стража улӧ босьтӧмӧн чиршӧдлана мераӧн; йӧз, кодъясӧс ёрдлӧн помшуӧм серти мырдӧн бурӧдӧны; йӧз, кодъясӧс корсьӧны; йӧз, кодъяслысь мырддьӧма бать-мам инӧдъяссӧ;
5) верӧс (гӧтыр) (бать (мам), пи (ныв) пыдди босьтысь), коді прӧйдитӧ призыв серти военнӧй службасӧ сержантӧн, старшинаӧн, салдатӧн либӧ матросӧн либӧ коді велӧдчӧ военнӧй уджсикасӧ велӧдан организацияын либӧ вылыс тшупӧда велӧдан военнӧй организацияясын военнӧй служба прӧйдитӧм йылысь контракт кырымавтӧдз.
27. Быдтӧлысся сьӧм мынтӧмсӧ индӧм могысь семьялысь ӧти морт вылӧ шӧркодь чӧжӧс ыдждасӧ арталӧны семьяӧ пырысьяс йылысь тӧдмӧгъяс да шыӧдчысьлӧн да семьяӧ став пырысьлӧн чӧжӧс йылысь справкаяс (тӧдмӧгъяс) подув вылын.
28. Сэк, кор арталӧны быдтӧлысся сьӧм мынтӧмсӧ индӧм могысь семьялысь ӧти морт вылӧ шӧркодь чӧжӧс ыдждасӧ, арталӧны семьялысь татшӧм чӧжӧс, кутшӧмӧс босьтӧма сьӧмӧн:
1) Россия Федерацияын удж серти либӧ мукӧд кывкутана мог збыльмӧдӧмысь ошкана сьӧм, сы лыдын компенсируйтан да ышӧдан сяма мынтӧмъяс пыртӧмӧн, вӧчӧм уджысь, сетӧм услугаысь, вӧчӧмтор вӧчӧмысь ошкана сьӧм. Та дырйи директоръясӧс ошкана сьӧмыс да мукӧд татшӧм жӧ мынтӧмыс, кутшӧмъясӧс босьтӧны организацияӧн веськӧдлан органӧ  (директоръяслӧн сӧветӧ либӧ татшӧм жӧ мӧд органӧ) – Россия Федерацияса вот резидентӧ пырысьяс, кодлӧн меститчанінӧн (веськӧдланінӧн) лоӧ Россия Федерация, видлавсьӧны кыдзи чӧжӧс, кутшӧмӧс босьтӧма Россия Федерацияын ӧшмӧсъясысь, места вылӧ видзӧдтӧг, кӧні збыльвылас пӧртсьӧмаӧсь олӧмӧ тайӧ йӧз водзын сувтӧдӧм веськӧдлан кывкутана могъясыс либӧ кытысь вӧлі мынтӧма индӧм ошкана сьӧмсӧ;
2) пенсияяс, пособиеяс, стипендияяс да мукӧд татшӧм жӧ мынтӧм, кутшӧмъясӧс гражданин босьтӧма Россия Федерацияса оланпастэчас да (либӧ) Коми Республикаса оланпастэчас, да (либӧ) Россия Федерацияса мӧд субъектлӧн оланпастэчас серти либӧ кутшӧмъясӧс босьтӧма суйӧрсайса организациясянь сыкӧд йитӧдын, мый сылӧн торъя юкӧдув уджалӧ Россия Федерацияын;
3) страхуйтӧм йӧзлысь, кодъяс кувсьӧмаӧсь, инӧд босьтысьяслы мынтӧмъяс пенсионнӧя быть страхуйтӧм йылысь Россия Федерацияса оланпастэчасӧн урчитӧм случайясын;
4) компенсация, кутшӧмӧс мынтӧма канму органӧн либӧ ӧтйӧза ӧтулӧн канму либӧ ӧтйӧза кывкутана могъяс збыльмӧдан кадысь;
5) военнослужащӧйясӧс, Россия Федерациялӧн пытшкӧс делӧяс органъясса, уголовнӧй мыж вештан системалӧн учреждениеясса да органъясса, Россия Федерациялӧн мырдӧн олӧмӧ пӧртан органъясса, Россия Федерациялӧн таможеннӧй органъясса да мукӧд органын уджалысьяслӧн сьӧм довольствие (сьӧмӧн видзӧм), кӧні Россия Федерацияса оланпастэчасӧн урчитӧма федеральнӧй канму служба прӧйдитӧмсӧ, кутшӧм йитчӧма инӧд видзан уджкӧд, а сідзжӧ содтӧд мынтӧмъяс, кутшӧмъясӧс пыр мынтӧны, да сёян-юанӧн могмӧдӧм (сёян-юан паёк пыдди сьӧмӧн компенсация), кутшӧмъясӧс урчитӧма Россия Федерацияса оланпастэчасӧн;
6) тыр арлыдтӧм челядь вылӧ босьтан алиментъяс.
29. Ӧти морт вылӧ шӧркодь чӧжӧс ыдждасӧ арталігӧн семьялӧн чӧжӧсын тӧд вылӧ оз босьтны:
1) федеральнӧй да дінму материнскӧй (семейнӧй) капиталысь сьӧмсӧ;
2) ӧтчыдысь материальнӧй отсӧг сетан мындасӧ, кутшӧмӧс мынтӧны федеральнӧй сьӧмкуд, Коми Республикаса республиканскӧй сьӧмкуд, Россия Федерацияса мукӧд субъектлӧн сьӧмкуд, меставывса сьӧмкудъяс да мукӧд ӧшмӧс тшӧт весьтӧ ускӧттьӧкӧд либӧ мукӧд виччысьтӧмторкӧд йитӧдын, а сідзжӧ террористическӧй акткӧд йитӧдын; 
3) алиментъяс, кутшӧмъясӧс мынтӧ бать либӧ мам тыр арлыдтӧм челядьӧс видзӧм вылӧ, кодъяс оз овны тайӧ семьяын;
4) индӧм, но збыльвылас мынтытӧм удждон (ошкана сьӧм, сьӧмӧн видзӧм), сьӧм довольствие да мукӧд мынтӧм, кутшӧмъясӧс урчитӧма тайӧ Пӧрадокӧн. 
30. Удж серти либӧ мукӧд кывкутана мог збыльмӧдӧмысь сьӧмӧн     ошкан мындасӧ, сы лыдын компенсируйтан да ышӧдан сяма мынтӧмъяссӧ, кутшӧмӧс урчитӧма уджысь мынтысян системаӧн да кутшӧмӧс мынтӧны тӧлысьысь уджлӧн бӧртасъяс серти, босьтӧны арталӧны чӧжӧсын сійӧс збыльвылас босьтан тӧлысьӧ, кутшӧм веськалӧ рӧштшӧт нуӧдан периодӧ.
31. Сэк, кор удждон, сы лыдын компенсируйтан да ышӧдан сяма мынтӧмъяс, арталан да мынтан урчитӧм кадколастъясыс мӧдӧсь, босьтӧм удждон мындасӧ, сы лыдын компенсируйтан да ышӧдан сяма мынтӧм        мындасӧ,  юклӧны тӧлысь лыд вылӧ, кутшӧмъясысь сійӧс индӧма, да  арталӧны семьялӧн чӧжӧсын сійӧ тӧлысьясысь, кутшӧмъяс веськалӧны рӧштшӧт нуӧдан периодӧ.
32. Гражданскӧй-инӧда сёрнитчӧмъяс збыльмӧдӧмысь босьтӧм чӧжӧс мындасӧ, а сідзжӧ предпринимательскӧй да мукӧд уджысь чӧжӧс мындасӧ юклӧны тӧлысь лыд вылӧ, кутшӧмъясысь сійӧс индӧма (босьтӧма), да           арталӧны семьялӧн чӧжӧсын сійӧ тӧлысьясысь, кутшӧмъяс веськалӧны рӧштшӧт нуӧдан периодӧ.
33. Семьяӧ быд пырысьлысь чӧжӧссӧ босьтӧны тӧд вылӧ Россия Федерацияса оланпастэчас серти вот чинтытӧдз.
34. Семьялысь чӧжӧссӧ, кутшӧмӧс босьтӧны суйӧрсайса валютаын, выльысь арталӧны шайтъясын Россия Федерацияса шӧр банклӧн курс серти, кутшӧмӧс урчитӧма тайӧ чӧжӧс збыльвылас босьтан кадпас вылӧ.
35. Шӧрин примитӧ асшӧр уджалысьяссянь наӧн бӧрйӧм вот перъян система серти документъяс сы могысь, медым эскӧдны наӧн босьтӧм чӧжӧссӧ.
Вот да ӧктас урчитан быдӧнлы ӧткодь условиеясӧн да вот перъян кокньӧдӧм системаӧн вӧдитчигӧн сетӧны вот органӧн эскӧдӧм вот декларациялысь копиясӧ.
Сэк, кор вот мынтан периодыс абу кольӧма, сетӧны асшӧр уджалысьлӧн чӧжӧслысь да рӧскодлысь да овмӧс нуӧдан операцияяслысь учёт нуӧдан небӧгсӧ бумага вылын.
Торъя удж сикас серти виччысяна чӧжӧс вылӧ ӧтувъя вотӧн вот перъян системаӧн вӧдитчигӧн сетӧны вот органӧн эскӧдӧм вот декларациялысь копиясӧ.
36. Быдтӧлысся сьӧм мынтӧмсӧ индігӧн семьялысь ӧти морт вылӧ шӧркодь чӧжӧссӧ арталӧны семьяӧ став пырысьлӧн бӧръя 12 календарнӧй тӧлысьысь чӧжӧс мында серти (сы лыдын сэк, кор сетӧны семьяӧ пырысьяслӧн 12 календарнӧй тӧлысьысь абу этшаджык периодысь чӧжӧс йылысь тӧдмӧгъяссӧ), кутшӧмъяс мунӧны индӧм мынтӧмсӧ индӧм йылысь заявление сетан тӧлысь водзын, семьяӧ став пырысьлысь рӧштшӧт нуӧдан периодысь чӧжӧс мындалысь ӧти дас кыкӧд пайсӧ семьяӧ пырысьяслӧн лыд вылӧ юкӧмӧн.».

